
Қабдеш жұмаділов 1936 жылы 24 сəуірде 
шыңжаң өлкесінің тарбағатай аймағы, малдыбай 
ауылында дүниеге келген. Ауылда бастауыш 
білім алып, кейін шəуешек гимназиясын 
бітіреді. 1956 жылы қытай үкіметінің 
жолдамасымен алматыға келіп, қазақ 
мемлекеттік университетінің филология 
факультетіне оқуға түсті. Алайда университеттің 
екінші курсынан кейін екі ел арасындағы саяси 
жағдайға байланысты кері шақырылып, 
1958–1962 жылдар аралығында қытайда қуғын-
сүргінге ұшырады.



 1962 жылы империя шекарасын 
бұзып өткен қазақ көшімен бірге 
атамекенге қайтып оралып, қазму-
дегі аяқталмай қалған оқуын қайта 
жалғап, 1965 жылы бітіріп шықты. 
«Қазақ əдебиеті» газетінде 
(1965–1967), «жазушы» баспасында 
(1967–1976), мемлекеттік баспалар 
комитетінде (1976–1981) жауапты 
қызметтер атқарды. 1981 жылдан 
бірыңғай шығармашылық жұмыста.



Жазушының əдеби қызметі Шəуешек гимназиясында 
оқып жүргенде басталған. 1954 жылы «Шыңжаң 
газетінде» алғашқы өлеңдері жарық көрді. «Жамал» 
атты тырнақалды əңгімесі 1956 жылы «Шұғыла» 
журналында басылды.

Жастық шақта жазылған өлеңдері 1967 жылы «Жас 
дəурен» деген атпен жеке жинақ болып шықты. 
Осыдан кейін жазушы бірыңғай проза жазуға 
ойысқан. «Қаздар қайтып барады» атты алғашқы 
əңгімелер жинағы 1968 жылы, «Көкейкесті» романы 
1969 жылы жарық көрді. Содан бері жазушы 
қаламынан көптеген əңгіме, хикаяттар, он шақты 
роман туды. Романдарының дені тарихи тақырыпқа 
арналған. Оның екі кітаптан тұратын «Соңғы көш» 
(1974–1981), «Атамекен» (1985), «Тағдыр» (1988) 
романдары Шыңжаң қазақтарының өмірінен 
жазылған. «Соңғы көш» дилогиясына 1983 жылы М.
Əуезов атындағы əдеби сыйлық, «Тағдыр» романына 
1990 жылы Абай атындағы Мемлекеттік сыйлық 
берілді.



Қос томды «Дарабоз» (1996) романы 
тарихи тақырыпқа, «Саржайлау», 
«Сəйгүліктер», «Бір қаланың 
тұрғындары», «Бір түп тораңғы» атты 
шығармалары бүгінгі заман 
тақырыбына арналса, «Қылкөпір» 
романы (2003) мен соңғы жылдары 
жазылған бір топ əңгімелерінде 
тəуелсіздіктен кейінгі өтпелі дəуір 
шындығы көрініс тапқан. Жазушы 
«Таңғажайып дүние» атты 
ғұмырнамалық романында (1999) өзі 
өмір сүрген орта мен замандастары 
жайында сыр шертеді.



«Көкейкесті», «Соңғы көш», «Атамекен», «Дарабоз» 
романдары мен хикаяттар топтамасы орыс тіліне 
аударылып басылған. Жекелеген əңгіме, хикаяттары 
қырғыз, өзбек, ұйғыр, украин, белорус, грузин 
тілдерінде, «Соңғы көш» романы түрік тілінде жарық 
көрді. Бүгінге дейін отызға тарта кітабы шықты. 
Негізгі еңбектері 2003–2004 жылдары «Қазығұрт» 
баспасынан шыққан «Он екі томдық» шығармалар 
жинағына топтастырылған. «Мəңгілік майдан» (2008) 
кітабы жарық көрген.

Медальдармен, Қазақ КСР Жоғарғы Кеңесінің Құрмет 
Грамотасымен марапатталды. 1998 жылы 
«Қазақстанның Халық жазушысы» деген атақ берілді. 
«Парасат» орденінің иегері. Тарбағатай, Үржар жəне 
Аягөз аудандарының Құрметті азаматы.



 Соңғы көш» роман-дилогиясының 
негiзгi арқауы Ресей империясы 
Қазақстанды толық жаулап алғаннан 
кейiн (1731-1868), ата мекенiнен 
бiртiндеп қуыла бастаған 
қандастарымыздың ұзақ жылғы ауыр 
тағдыры, əсiресе XX ғасырдың 
басынан басталатын 16, 20, 32, 37 
жылдардағы тұрмыс тауқыметi, аштық 
азабы т.б. тарихи ахуал;1950-1980 
жылдары ҚХР-да ғана нақты-тарихи 
мазмұнда туындаған саяси 
науқандардың зардаптары; 1962 жылы 
жиырма күн iшiнде екi жүз мың адам 
бiр демде өте шыққан ұлы көш, 
шетелдегi қазақтар өмiрiнен жазылған 
Қ.Жұмадiловтiң «Соңғы көш» 
романында тарихи шындық суреттелді.




